
 alma Noris, quae tua moenia

Implet querelis turbinis horridi

Vis atra quae uox triſtis aures

Tlebiliter ferit uſque noſtras?

Ebeu Senatus grande decus pia

Raptum requiris: rebus abeſt tuis

GEVDERVS, inſignis tot inter
Egregios patriae parentes.

Effunde queſtus pectore ot atria
Praeſige taxo nunc tua lugubril

Ite, ite, Ciues, hocque funis
Luctiſono decorate planctul

Et noſtra uobis continuo udgemit

Nunc Muſa, leſſum congeminans graueni,

Orhata GEVDERO, diu quem,
Prae ſullum, columenque noſtrum,

Suſpeximus qui commoda prouidus

Curare noſtra et qui ſolidum decus

Semper tueri litterarum

Incolumemque ſtatum ſolebat.

Lugere fas eſt flebilibus modis

Summum Ictronum, Neſtoreum Senem,

Mentisque uirtutumque laude

Conſpicuum ſuper aſtra caeli.

Iugere fas eſt tot meritis grauem

Heroa, qui per luſtra nouem ſuae

Pro Noridis felicitate

Excubuit uigilace cura.



nem Cecropis Attica,Iactet Solo

Fecunda mugnis Roma ſonet uiris

Claros Camillos, Scipiones,

Cum Fabiis, Curiisque ſanctis.

GEVDERIANI gloria nominis
Non cedit ulli; pofteritas pio

Per titulos, memoresque faſtus,
Clarabit, aduenturo in aeuo,

Plenos honores; dignaque praemia

-aanti Viri, quem Muſa uetat mori,
Exponet, oxemplumque laudis

Grandiloquo celebrabit ore.

